
				এই পাতাটির মুদ্রণ সংশোধন করা প্রয়োজন। 
স্বামীজীর বাণী ও রচনা יש סיס\
আপনি জানেন )। র্তাহারা সন্ন্যাসী ; তাহারা এইক্ষণেই যথা ইচ্ছা যাইতে প্রস্তুত ; কিন্তু তাহাদিগের এই দাস মর্মাস্তিক বেদনা পাইতেছে, এবং ভগবান রামকৃষ্ণের অস্থি সমাহিত করিবার জন্য গঙ্গাতীরে একটু স্থান হইল না; ইহা মনে করিয়া আমার হৃদয় বিদীর্ণ হইতেছে।
৯। ১•••২ টাকায় কলিকাতার সন্নিকটে গঙ্গাতীরে জমি এবং মন্দির হওয়া অসম্ভব, অনূ্যন ৫৭ হাজার টাকার কমে জমি হয় না।
১০ । আপনি এক্ষণে রামকৃষ্ণের শিষ্যদিগের একমাত্র বন্ধু এবং আশ্রয় আছেন। পশ্চিম দেশে আপনার মান এবং সন্ত্রম এবং আলাপও যথেষ্ট ; আমি প্রার্থনা করিতেছি যে যদি আপনার অভিরুচি হয়, উক্ত, প্রদেশের আপনার আলাপী ধাৰ্মিক ধনবানদিগের নিকট চাদা করিয়া এই কার্যনিৰ্বাহ হওয়ানো আপনার উচিত কি না, বিবেচনা করিবেন। যদি ভগবান রামকৃষ্ণের সমাধি এবং তাহার শিষ্যদিগের বঙ্গদেশে গঙ্গাতটে আশ্রয়স্থান হওয়া উচিত বিবেচনা করেন, আমি আপনার অনুমতি পাইলেই ভবংসকাশে উপস্থিত হইব এবং এই কার্যের জন্য, আমার প্রভুর জন্য এবং প্রভুর সস্তানদিগের জন্য দ্বারে স্বারে ভিক্ষা করিতে কিছুমাত্র কুষ্ঠিত নহি । বিশেষ বিবেচনা করিয়া এবং বিশ্বনাথের নিকট প্রার্থনা করিয়া এই কথা অনুধাবন করিবেন। আমার বিবেচনায় যদি এই অতি অকপট, বিদ্বান, সংকুলোদ্ভূত যুবা সন্ন্যাসিগণ স্থানাভাবে এবং সাহায্যণভাবে রামকৃষ্ণের ideal ( আদশ ) ভাব লাভ করিতে না পারেন, তাহা হইলে আমাদের দেশের অহো দুৰ্দৈবম্ । ”
১১ । যদি বলেন, ‘আপনি সন্ন্যাসী, আপনার এ সকল বাসনা কেন ?— আমি বলি, আমি রামকৃষ্ণের দাস—র্তাহার নাম তাহার জন্ম-ও সাধন-ভূমিতে দৃঢ়প্রতিষ্ঠিত করিতে ও র্তাহার শিষ্যগণের সাধনের অণুমাত্র সহায়তা করিতে যদি আমাকে চুরি ডাকাতি করিতে হয়, আমি তাহাতেও রাজী। আপনাকে পরমাত্মীয় বলিয়া জানি, আপনাকে সকল বলিলাম। এইজন্যই কলিকাতায়” ফিরিয়া আসিলাম। আপনাকে বলিয়া আসিয়াছি, আপনার বিচারে যাহ। হয় করিবেন।
১২। যদি বলেন যে wকাশী আদি স্থানে আসিয়া করিলে সুবিধা হয়, আপনাকে বলিয়াছি যে, তাহার জন্মভূমে এবং সাধনভূমে তাহার সমাধি হইবে 'না, কি পরিতাপ ! এবং বঙ্গভূমির অবস্থা বড়ই শোচনীয়। ত্যাগ কাহাকে

